ՀԻՄՆԱՎՈՐՈՒՄ
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Իրավական ակտի անհրաժեշտությունը
Նախագծի ընդունումը պայմանավորված է 2022 թվականին Համաշխարհային բանկի աջակցությամբ իրականացվող «Ոչ վարակիչ հիվանդությունների կանխարգելման և վերահսկման» վարկային ծրագրի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները
Առողջապահության նախարարության «Առողջապահական ծրագրերի իրականացման գրասենյակ» պետական հիմնարկն աջակցում է առողջապահության նախարարությանը կառավարության ծրագրով արձանագրված առողջապահության ոլորտի կարևորագույն գործառույթների իրականացման` առողջապահական ծառայությունների որակի, հասանելիության ապահովման, ինչպես նաև կանխարգելիչ բժշկության համակարգի զարգացման հարցերում: 
Համաշխարհային բանկի աջակցությամբ իրականացվող «Հիվանդությունների կանխարգելում և վերահսկում» վարկային ծրագրի շրջանակներում նախատեսվել է իրականացնել խորհրդատվական ծառայություններ` ուղղված  «ՀՀ առողջապահության համակարգի գործունեության գնահատման ընտրանքային հետազոտությանը»:
Խորհրդատվական ծառայությունները ներառում են. Առողջապահության համակարգի գործունեության ընտրանքային հետազոտության իրականացում դեմ առ դեմ հարցումների միջոցով՝ համակարգչային սարքերի օգնությամբ (CAPI), որը պետք է իրականացվի ՀՀ Առողջապահության նախարարության Առողջապահության ազգային ինստիտուտի Առողջապահության  տեղեկատվական վերլուծական կենտրոնի կողմից տրամադրված հետազոտության հարցաթերթով:
Հետազոտության նպատակն է հավաքագրել և ստանալ տվյալներ, որոնք անհրաժեշտ են հաշվարկելու ՀՀ առողջապահության համակարգի գործունեության գնահատման ցուցանիշներն ու սահմանել համակարգի գերակա հիմնախնդիրները, մասնավորապես՝ բնակչության առողջության վիճակը, ոչ վարակիչ հիվանդությունների բեռի և այդ հիվանդությունների զարգացման ռիսկի գործոնների տարածվածությունը, բուժհաստատությունների ֆինանսական և աշխարհագրական մատչելիությունը, համակարգի արձագանքումը բնակչության պահանջներին և բնակչության գոհունակությունը տրամադրվող բժշկական օգնությունից, ինչպես նաև գնահատել հանրապետությունում COVID-19-ի կանխարգելման և բուժման գործընթացի արդյունավետությունը։
Հաշվի առնելով «Հայաստանի առողջապահության ազգային հաշիվներ» և «Առողջապահության համակարգի գործունեության գնահատում» տարեկան զեկույցների կարևորությունը ոլորտի համապատասխան մասնագետների հետ ՀՀ Առողջապահության նախարարությունում տեղի ունեցած քննարկման արդյունքում Առողջապահական ծրագրերի իրականացման գրասենյակ» Պետական Հիմնարկին հանձնարարվել է (2021թ-ի օգոստոսի 2-ի թիվ ԼՆ/19/15971-2021 գրություն) ապահովել նշված հետազոտությունների իրականացման հետ կապված աշխատանքները։ Ի պատասխան ԱԾԻԳ ՊՀ տնօրենի 2021թ-ի օգոստոսի 6-ի թիվ 108 գրության, ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի կողմից 2021թ. հոկտեմբերի 7-ին (թիվ 01-782/3 գրություն) տրամադրվել են վերոնշյալ հետազոտությունների տեխնիկական առաջադրանքների նախնական տարբերակները: 
Չնայած նշված գնման գործընթացը կազմակերպելու/իրականացնելու  համար անհրաժեշտ չէ Համաշխարհային Բանկի համաձայնությունը, ԱԾԻԳ ՊՀ-ը Համաշխարհային Բանկի կարծիքին ներկայացրել է տեխնիկական առաջադրանքը և ստացել է ՀԲ-ի հաստատումը։
   Հետևաբար, անհրաժեշտություն է առաջացել 2022թ. Ծրագրի ծախսային հոդվածներում  կատարել հոդվածային փոփոխություն: Մասնավորապես, առաջարկում եմ «4861 - Այլ ծախսեր»  հոդվածն ավելացնել ընդհանուր 36,000.0 հազար ՀՀ դրամով, համապատասխանաբար նվազեցնելով «5112 - Շենքերի և շինությունների շինարարություն» հոդվածը: Վերաբաշխման արդյունքում լրացուցիչ միջոցների անհրաժեշտություն չի առաջանում: 
Վարկային ծրագիրն ավարտվում է ս.թ.սեպտեմբերի 30-ին: Ծրագրի «5112 - Շենքերի և շինությունների շինարարություն» հոդվածով նախատեսված Գեղարքունիքի մարզի «Մարտունի ԲԿ» ՓԲԸ-ի նոր շենքի կառուցման շինարարական աշխատանքների ֆինանսավորումը ս.թ. սեպտեմբերի 30-ից հետո կատարվելու է Համաշխարհային Բանկի աջակցությամբ իրականացվող «Ոչ վարակիչ հիվանդությունների կանխարգելման և վերահսկման» լրացուցիչ ֆինանսավորման վարկային ծրագրի շրջանակներում:
3. Կարգավորման նպատակը
Նախագծի ընդունման արդյունքում առավել արդյունավետ կիրականացվի ծրագիրը և վարկային  միջոցներ կօգտագործվեն՝ ապահովելով անհրաժեշտ որակով:
 
4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակել է ՀՀ առողջապահության նախարարությունը:
6. Ակնկալվող արդյունքը
Հետազոտությունները կնպաստեն համակարգում առկա հիմնախնդիրների, բնակչության դիմելիության, գոհունակության, ծառայություններից օգտվելու պարագայում ֆինանսական ծախսերի, բնակչության շրջանում ՈՎՀ զարգացմանը նպաստող ռիսկային գործոնների տարածվածության և դրանց վնասակարության վերաբերյալ իրազեկվածության աստիճանի բացահայտմանը: Այն հնարավորություն կընձեռի մշակել նոր ռազմավարություններ, միջոցառումներ՝ ուղղված ոչ վարակիչ հիվանդությունների և այդ հիվանդությունների զարգացմանը նպաստող ռիսկի գործոնի վաղ հայտնաբերմանը, կանխարգելմանը, որոնք հիմնված են եղել ընտրանքային հետազոտության արդյունքների վրա: 

7. Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 

8. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
9. Կապը ռազմավարական փաստաթղթերի հետ. 

Ներկայացված որոշման նախագիծը չի առնչվում որևէ ռազմավարական փաստաթղթերի հետ։




